
КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ

“Коми Республикаын ва объектъяс вылын йöзлысь олöм видзан правилöяс да Коми Республикаын ичöт судноясöн ветлöм могысь ва объектъясöн вöдитчан правилöяс вынсьöдöм йылысь” Коми Республикаса Веськӧдлан котырлӧн 2008 во лӧддза-номъя тӧлысь  11 лунся 153 №-а шуӧмӧ  вежсьӧмъяс пыртӧм йылысь

Коми Республикаса Веськӧдлан котыр шуис:

1. Пыртны “Коми Республикаын ва объектъяс вылын йöзлысь олöм видзан правилöяс да Коми Республикаын ичöт судноясöн ветлöм могысь ва объектъясöн вöдитчан правилöяс вынсьöдöм йылысь” Коми Республикаса Веськӧдлан котырлӧн 2008 во лӧддза-номъя тӧлысь 11 лунся 153 №-а шуӧмӧ татшӧм вежсьӧмъяс:

Коми Республикаын ва объектъяс вылын йöзлысь олöм видзан правилöясын, мый вынсьӧдӧма шуӧмӧн (1 №-а содтӧд):

1) 5 пунктса медводдза абзац гижны тадзи:
“5. Купайтчан кадколаст вылӧ ваӧн вӧдитчысьяс (гожйӧдчан-купайтчанінъяс кутысьяс) йӧзкӧд лоӧм виччысьтӧмторъясысь ӧлӧдӧм да ва объектъяс вылын пикӧ воӧмалы отсӧг сетӧм могысь гожйӧдчан-купайтчанінъясын котыртӧны быть колана уялан средствоясӧн, оборудованиеӧн, снаряжениеӧн мездан постъяс да котыртӧны мездан уджъяс нуӧдан инӧд вылӧ документъясӧн да ваӧ вӧйлысьлы медводдза отсӧг сетан приёмъясӧ велӧдӧм мездысьяслысь дежурство.”;  

2) 24 пунктса медводдза абзацын мӧд сёрникузясӧ гижны тадзи: “Челядьлы шойччан лагеръясын оз позь вӧдитчыны гожйӧдчан-купайтчанінъясӧн, абу кӧ налӧн штатын варччӧм кузя инструкторъяс, кодъясӧс велӧдӧмаӧсь ваӧ вӧйлысьлы медводдза отсӧг сетан приёмъясӧ.”;

3) 27 пункт гижны тадзи:
“27. Гожйӧдчан-купайтчанінлӧн мутасын лӧсьӧдӧны медводдза отсӧг сетӧм вылӧ укладкаӧн ваӧ вӧйлысьлы медводдза отсӧг сетӧм могысь жыр.”;

4) 34 пунктса бӧръя сёрникузясӧ гижны тадзи:
“Челядьлӧн купайтчӧм бӧрся видзӧдӧны верстьӧ йӧз, кодъясӧс  велӧдӧмаӧсь ва вылын ваӧ вӧйлысьлы медводдза отсӧг сетан приёмъясӧ.”;

5) “Парома вуджанінъясöн да ва веркöсвывса посъясöн вöдитчигöн безопасносьт мераяс” VIII юкӧдув киритны.

2. Тайӧ шуӧмыс вынсялӧ сійӧс официальнӧя йӧзӧдӧмсянь дас лун кольӧм бӧрын.

